
Rådmannen si tilråding:

Planutvalet har vurdert uttale frå Fylkesmannen i Hordaland v/miljøvernavdeling, motteke 07.05.09, vedk. søknad om dispensasjon for oppføring av naust m/brygge og slipp på gnr. 32, bnr. 24, Skårøy. Planutvalet finn å ikkje ta fylkesmannen si tilråding til følgje, og held dermed fast på sitt tidlegare vedtak, fatta i Planutvalet saknr 0039/09 den 17.03.09.

Planutvalet visar til vurderinga dei har gjort i samband med sitt tidlegare vedtak når det gjeld å finne at det ligg føre særlege grunnar for å gje dispenasjon i denne saka. Planutvalet finn likevel å stille krav om at følgjande endringar på teikningane må gjerast før det kan gjevast løyve til oppføring av naustet:

· Ark i 2. etasje må takast vekk.

· Glasdør i 2. etasje må erstattast  med heildekkande tredør.

· Altan i 2. etasje må takast vekk.

Saksdok :

1. Søknad om dispensasjon, motteke 19.11.08

· Fotomontasje av området 

· Gjenpart/kvittering for nabovarsel, 31.10.08

· Situasjonskart M=1:500

· Oversiktskart M=1:5000

· fotodokumentasjon

· Plan-, snitt- og fasadeteikning

DOKUMENT I SAKA (til møtet 17.03.09)

Klage frå tiltakshavar, motteke 02.02.09.

· Kartutsnitt Skårøy – disposisjonsplan.

· Bilde av planert og støpt areal.

· Bilde av område nytta til bålbrenning

· Bilde av fortøyningsbøye og fester i land.

Utsnitt frå arealdelen av kommuneplanen – Skårøy.

NYE DOKUMENT I SAKA:

Uttale frå Fylkesmannen i Hordaland, v/miljøvernavdelinga, motteke 07.05.09.

Fasadeteikningar – naust

Bakgrunn:

Søkjar/tiltakshavar: Morten Hodder

Byggestad/eigedom: Gnr 32 bnr 24 Skår/Skårøy
Adresse: 5384 Torangsvåg

Omsøkt tiltak: Det vert søkt om dispensasjon for oppføring av naust, kai, slipp og båtopptrekk 
Planstatus: I flg arealdelen av kommuneplanen skal det planlagte naustet førast opp i eit LNF-område (landbruk, natur og friluftsområde) der det ikkje ligg føre føresegner om spreidd utbygg, dvs eit LNF-”nei”-område. 

Plan- og bygningslova §17-2, 100-meters beltet langs sjøen: Det planlagte tiltaket skal førast opp innanfor 100-metersbeltet langs sjøen.
 Grunngjeven dispensasjonssøknad frå søkjar/tiltakshavar:

Morten Hodder, eier av gnr 32 bnr 24, søker herved om dispenssjon fra:

· Plan og bygningsloven § 17.2, forbud mot bygging og fradeling i 100-metersbeltet langs sjøen

· Arealdelen av kommuneplanen 2006-218 §3-2, utforming av naust og brygger i naustområda

· Arealdelen av kommuneplanen 2006-2018, § 4 lokalisering

Grunnlaget for søknaden er et ønske om å oppføre et naust med brygge og slipp i betong.

Området ligger på Skårøy ved sjøen på sør siden av øyen med en plastatus som LNF-område uten bestemmelser om spred utbygging.

Plassering er tenkt ved siden av det eksisterende naust, dvs ca 10 meter fra sjøen.  Dette er av hensyn til ønske om å smale naustbebyggelse, samt at det ikke skal være for hindre og for fri ferdsel i strandsonen.  Størrelsen på naustet er tilsvarende størrelsen som eksisterende naust på naboeiendom med en BYA på ca 42 m2 og en mønehøyde på ca 5,8 i forhold til gjennomsnitt planert terreng.

Bryggen skal ha en lengde på ca 9 m slik at det skal være mulig å legge til/fortøye en landstedsbåt uten å skyte vekk fjell i sjø.  Slipp er tenkt å følge eksisterende terreng/fall til sjø.

Det er i utforming prøvd å ta hensyn til lokal byggeskikk og plassering slik at det ikke skal være fremtredende i landskapet og estetisk riktig, samt at det ikke skal være til hinder for fri ferdsel i strandsonen.

Håper på en positiv tilbakemelding på dispensasjon søknad slik at det blir mulig å bygge et naust av den størrelse på den plassering

Merknader frå naboar/gjenbuarar:

Det ligg ikkje føre merknader frå varsla naboar i samband med søknaden. 

Uttaleinstansar:

Søknad om dispensasjon har ikkje vore på uttale hjå aktuelle faginstansar.

BAKGRUNN I SAMBAND MED  MØTET HALDE 17.03.09:
Administrasjonen avslo i delgegert vedtak saknr PLA 0015/09 søknad om dispensasjon frå Morten Hodder, om dispensasjon frå arealdelen av kommuneplanen sitt LNF-område, samt frå plan- og bygningslova §17-2, i samband med søknad om løyve til oppføring av naust.

Den 02.02.09 mottok kommunen klage på dette vedtaket frå tiltakshavar Morten Hodder.

Tiltakshavar skriv blant anna følgjande i klaga si:
Søkjar er av den oppfattning at det ligg føre særlege grunnar for å gje dispensajon og klagar på vedtaket, og ønskjer at kommunen gjer ei ny vurdering der følgjande argumentasjon blir lagt til grunn:

· Det er i avslag ikkje tatt omsyn til tidlegare disposisjonsplan for området kor eigedomen, som det er søkt om dispensasjon for inngår som regulert tomt nr 2 og går heilt i sjøkanten (sjå vedlegg 1 kartutsnitt).

· Eigedomen kor tiltaket er søkt om er allereie bebygd.

· Skårøy er ei øy med tilkomst kun med båt. Skårøy er i reguleringsplan regulert med spredt hytteutbygging, men med eit ”LNF nei”-område til sjøen på 25 meter. Det er i planen ikkje teke omsyn til nødvendig tilkomst og naust for eigedomane.

· Når det gjelder allmenn ferdsel, er det på kommuneplane først og fremst naboøyane som er meint som friluftsområde. Desse har som føremål ”SF”; Bandlegging etter friluftsloven. 

· Arealet kor tiltaket er søkt, er allereie delvis planert og støpt, og nytta av naboeigedom som lagring av båtar, materialer osv (sjå vedlegg 2 bilde).

· Området har gjennom åra vore nytta i samband med bålbrenning, som har ført til at fjellet er ”sprengt” og framstår som eit skjemmande steinbrudd, som blir nytt til lagring av avfallsmaterialer. Dette vil bli skjult ved ei godkjenning av tiltaket (sjå vedlegg 3 bilde).

· Det må nyttast båt for tilkomst til eigedomen som er på ei øy. Området er meget utsett for bølgjer i samband med vind og båttrafikk, dette i tillegg til mye strøm i sjøen gjer området lite egna for båtar å liggje for anker.

· Eigar av naboeigedomen har fortøyningsbøye for sin båt utanfor sin eigedom, og fra denne går det fortøyiningstau i land på søkjar sin eigedom som hindrar tilkomst til området (sjå vedlegg 4 bilde)

· Bygningane på naboeigedom og søkjar sin eigedom er så tett at det omsøkte tiltaket ikkje vil føre til ytterlegare privatisering eller nedbygging av strandsona.

· Avstanden mellom naboeigedomen sitt naust og kaianlegg, og søkjar gjer at området allereie må kunne karaktiserast som privatisert i den grad det kallast privatisert, utan at det er til hinder for ålmenta sin ferdsel.
BAKGRUNN I SAMBAND MED MØTE I PLANUTVALET 04.06.09:

I etterkant av møtet i planutvalet den 17.03.09 blei dispensasjonssøknaden sendt på uttale/høyring til følgjande instansar:

· Hordaland fylkeskommune, avdeling for kommunesamarbeid

· Fylkesmannen i Hordaland, miljøvern- og landbrukssavd.

· Fiskeridirektoratet Region vest

· Austevoll kommune, v/miljøansvarleg, kulturansvarleg og representanten for born og unge.

Den 07.05.09 mottok kommunen uttale frå Fylkesmannen i Hordaland, v/miljøvernavdelinga i samband med denne dispensasjonssøknaden. 

Fylkesmannen skriv følgjande i uttalen sin:

”…Fylkesmannen er svært kritisk til å opna opp for naustbygging i område som ikkje er avsett til dette føremålet. 

Det omsøkte naustet er heller ikkje i tråd med regionale retningslinjer(…). Her heiter det mellom ann a at bruksareal skal vere mindre enn 40 m2, at mønehøgda skal vere mindre enn 5 meter frå normalt høgvatn, at bygningen skal vere i ein etasje og at altan/utkraging ikkje er tillete. Vidare heiter det at naust berre skal nyttast til oppbevaring av båt, utstyr for båt og fiskereiskap.

Det omsøkte naustet framstår tydeleg som ein fritidsbustad. Tiltaket vil såleis medføre ein auke i privatisering av strandsona og vere i strid med den nasjonale innskjerpinga av strandsonevernet.

Fylkemannen minner om at kommuneplanen skal vera førande for arealbruken i kommune. Dispenasjonar gjer det vanskeleg å gjennomføra ein heilskapeleg arealbruk og vil på sikt kunne bidra til å svekka planverket og utvatna arealføremåla.

Det er også grunn til å påpeika dei uheldige følgjer ein dispensajon kan få i form av presidens…

…Fylkesmannen rår i frå at det vert gjeve dispensasjon.

Dersom kommunen likevel vel å gje dispensasjon i saka, trass denne frårådinga, ber vi om å få oversendt kommunen sitt vedtak til klagevurdering.”
Vurdering:

Omsøkte tiltak ligg i eit område der det ikkje er opna for byggetiltak.

Det er ført opp naust og fritidshus i dette område tidlegare. Administrasjonen er usikker på årstalet eksisterande naust vart oppført.  I 2004 vart det søkt om og godkjent eit mindre påbygg til naustet.

Søknad om dispensasjon frå kommuneplanen sitt LNF-”nei”-område for oppføring av fritidshus må handsamast etter gjeldande kommuneplan. 

Eigedomen har fritidshus som i følgje den gjeldande kommuneplanen er lokalisert i 25 metersbeltet langs sjøen.

Det er ei lita ønskjeleg utvikling å gje dispenasjon for oppføring av naust i eit område som det iflg kommuneplanen, og pbl § 17-2,  ikkje skal byggjast i. 

Kommuneplanen er tydeleg når det gjeld kor det kan gjevast løyve til oppføring av naust m.m. og det er gjort ei samla vurdering av arealbruken i heile dette området. 

At det er gjeve løyve til naust tidlegare er i seg sjølv ikkje noko aærleg grunn for å gi dispensasjon.

  Rådmannen har vurdert søknad om dispensasjon frå kommuneplanen sin arealdel, LNF-område og plan- og bygningslova § 17.2, 100-metersbeltet langs sjø for oppføring av naust, brygge og slipp. Rådmannen finn ikkje at det ligg føre særlege grunnar til å gi dispensasjon for omsøkte tiltak på gnr. 32 bnr. 24 Skår/Skårøy.

Grunngjeving: Omsøkte tiltak er ikkje i samsvar med arealdelen av kommuneplanen sine retningsliner eller PBL § 17-2 når det gjeld arealbruken i dette området og rådmannen kan ikkje sjå at det ligg føre særlege grunnar i saka, som ligg innanfor plan- og bygningslova sine rammer og som skulle tilseie at det bør dispensenserast frå den gjeldande kommuneplan og plan- og bygningslova sitt dele- og byggjeforbod i § 17.2.

VURDERING I SAMBAND MED MØTET HALDE 17.03.09:

Tiltakshavar klagar på administrasjonen sitt avslag på søknad om dispensasjon for oppføring av naust, jf delegert vedtak saknr PLA 0015/09 den 14.01.09.

Kommunen har følgjande kommentarar/merknader til tiltakshavar sine argument i klageskrivet:
· Det er arealdelen av kommuneplanen, som er det godkjende og styrande planverktøyet kommunen har å forhalde seg til ved handsaming av byggjesaker på blant anna Skårøy. I flg kommuneplanen  er området der omsøkte naust er tenkt ført opp avsett til LNF ”nei-område, der det ikkje er lov å byggje noko. Det er i kommuneplanen lagt ned avgjerd om at det i utbyggingsområder der blant anna  Skårøy inngår, skal vere minst 25 meter avstand frå sjøen og til bygningar på land. Iflg kommuneplanen er det ikkje avsett areal til eventuelle naustområder på Skårøy.

· Det er lite ønskjeleg sett frå kommunen sitt syn, at det eventuelt blir søkt om oppføring av naust på kvar enkelt eigedom på Skårøy. Hvis det skulle opnast opp for naustbygging på Skårøy bør dette eventuelt løysast gjennom å lage til fellesområde(r) for naust/båtfester på øya. Dette er forhold som det eventuelt er mogeleg å ta opp i samband med neste revidering av kommuneplanen. 

· Når det gjeld naustet som er oppført på naboeigedomen, er dette naustet blitt bygt lenge før kommuneplanen vart godkjend, og administrasjonen meinar derfor at dei to sakene ikkje kan samaliknast. 

· Når det gjeld tiltakshavar sine problem når det gjeld at nabo brukar tiltakshavar sin eigedom som  lagringsplass for båtar/utstyr, og til landfeste for fortøyningstau, finn kommunen at dette er ei privatrettsleg sak som må løysast av partane sjølve.    
Med bakgrunn i ovanståande kommentarar finn ikkje kommunen grunnlag for å ta tiltakshavar sin klage til følgje. 


VURDERING I SAMBAND MED MØTET I PLANUTVALET 04.06.09:

I uttalen frå Fylkesmannen går det fram at omsøkte tiltak ikkje er i samsvar med retningslinene regionale retningsliner når det gjeld naustutforminga. Kommunen vil i samband med dette gjere merksam på at det i retningslinene for utforming av naust og brygger iflg arealdelen av kommuneplanen, §3.2.4 står at naust kan ha ei grunnflate på inntil 40 m2, og ei mønehøgde på inntil 5 meter rekna frå golv i 1. etasje. Vidare står det ingenting i retningslinene at naust ikkje kan førast opp i 2 etasjar. 

Kommunen visar til vurderinga for at det ligg føre særlege grunnar for å gje dispenasjon i denne saka, i samband med vedtaket utvalet fatta i Planutvalet saknr 0039/09 den 17.03.09. Kommunen vil derfor gå inn for å gje dispensasjon, med krav om at følgjande endringar på naustteikningane blir gjort før det kan gjevast løyve til oppføring av naustet:

· Ark i 2. etasje må takast vekk.

· Glasdør i 2. etasje må erstattast  med heildekkande tredør.

· Altan/terrasse i 2. etasje må takast vekk.

Planutvalet må vurdere om dei vil ta uttalen frå Fylkesmannen i Hordaland, v/miljøvernavdelinga, til følgje eller om dei vil halde fast på sitt tidlegare vedtak i saka. Vedtaket i Planutvalet vil i etterkant av møtet bli oversendt fylkesmannen for klagevurdering.

